
«2020 елга Татарстан Республикасында хезмәт базары үзенчәлекләрен чагылдыра торган төбәк коэффициентын билгеләү турында» Татарстан Республикасы закон проектына
АҢЛАТМА

«2020 елга Татарстан Республикасында хезмәт базары үзенчәлекләрен чагылдыра торган төбәк коэффициентын билгеләү турында» Татарстан Республикасы законы проекты (алга таба – закон проекты) Россия Федерациясе Салым кодексының 227¹ статьясындагы 3 пунктына таянып эшләнгән.  
Закон проекты республика территориясендә юридик һәм физик затларда патент нигезендә найм буенча хезмәт эшчәнлеген гамәлгә ашыручы чит ил гражданнарының физик затлар кеременә салым буенча билгеләнгән аванс түләүләренә карата төбәк коэффициентын 1,9 күләмендә кертүне күздә тота. 
Коэффициентны билгеләү чит ил хезмәткәрләренең 2020 елга фаразлана торган уртача айлык хезмәт хакыннан (30 727,0 сум) физик затлар кеременә 13 процент нисбәтенә, шулай ук, коэффициент-дефляторны (2 102,0 сум) исәпкә алып, салым буенча билгеләнгән аванс түләүләре күләменә нигезләнә.
[bookmark: _GoBack]Кертелә торган коэффициент чит ил хезмәткәрләреннән салымнар керүне тәэмин итәчәк, юридик затларга һәм шәхси эшмәкәрләргә мигрантларны патент нигезендә хезмәт эшчәнлегенә законлы төстә җәлеп итү мөмкинлеген бирү исәбенә «соры» эш хаклары түләүләрне кисәтергә этәрәчәк.



















